
FAKTORING KAO IZVOR FINANSIRANJA PREDUZEĆA 
UVOD 
U dinamičnom i tehnološki naprednom privrednom okuženju, način na koji preduzeće može 
da stekne konkurentsku prednost jest bolje upravljanje na području finansiranja: 
samofinansiranje, finansiranje putem fiskalnog sistema, i finansiranje putem tržišta. 
Finansiranje putem tržišta je utoliko značajnije, ako je privreda razvijenija i u takvim 
privredama se pojavljuju različiti oblici finansiranja. Faktoring je jedan od načina takvog 
finansiranja. 
HISTORIJAT 
Početak faktoringa vezujemo za SAD i komisione poslove. Tada je faktor kupcima u Americi 
prodavao uvezennu robu iz Evrope, istovremeno dajući garanciju svom svom komitentu u 
Evropi da će roba biti naplaćena od krajnjih kupaca. Često je robu plaćao prije nego što su to 
njemu učinili krajnji kupci. Sada nosioci ovog posla (faktori) kupuju potraživanja svojih 
klijenata prije roka dospjeća i tako ih finansiraju. 
FAKTORING 
Šta je to? 
Faktoring poslovi u domaćem i međunarodnom prometu su mehanizam finansiranja kojim se 
organizacije koje se bave tim poslovima (faktori ili faktoring firme) ugovorom obavezuju da 
će preuzeti potraživanja svog komitenta (proizvođača, trgovca...) koje potraživanje ima prema 
trećem licu. To je, u osnovi, pravni posao kojim se potraživanja faktoring povjerioca iz 
ugovora o isporuci robe ili usluga ustupaju specijalizovanoj firmi koja preuzima rizik naplate 
klijentovog dužnika. 
Iz navedenog se vidi: 
da se radi o ustupanju (cesiji) svih klijentovih potraživanja faktoru i 

da su funkcije faktoringa finansiranje, osiguranje naplate i upravljanje potraživanjima 
VRSTE FAKTORINGA 
Postoji pravi i nepravi faktoring. Kod pravog faktoringa, faktor uz naplatu ugovorenog 
procenta vrijednosti potraživanja i upravljanja potraživanjem, preuzima i odgovornost za 
naplatu potraživanja od dužnika (tzv. delkredere rizik), što znači da su zastupljene sve 
funkcije faktoringa (finansiranje, upravljanje potraživanjem i rizik naplate). Kod nepravog 
faktoringa faktor kupuje potraživanje bez preuzimanja deklredere rizika. Postoji i faktoring po 
dospjelosti, gdje faktor kupuje klijentova potraživanja sa danom dospjelosti (isključena 
funkcija finansiranja). Takođe se može razlikovati domaći i međunarodni ili uvozni i izvozni 
faktoring. 
FUNKCIJE FAKTORINGA 
Finansiranje 
Finansiranjem putem faktoringa, faktor stavlja na raspolaganje određeni iznos sredstava, a da 
istovremeno ne prima protuuslugu. Ekonomski ekvivalent je plaćanje dužnika. Bitno je da 
mora postojati vremenska razlika između dana kad faktor daje sredstva klijentu i dana 
plaćanja dužnika. Finansiranje se kod faktoringa vrši na dva načina: avansom i diskontom. 
Avansnim finansiranjem faktor zadržava između 5% - 30% iznosa potraživanja na posebnom 
računu kao pokriće za eventualne prigovore dužnika po osnovu kvalitete. Kod diskontnog 
finansiranja, faktor uplaćije kompletnu sumu umanjenu za naknade (kamate, rizik plaćanja, 
upravljanje potraživanjima...). Visina ovih naknada obično iznosi između 4,5% - 5,5%. 

